
Perfformiad yr holl ymgeiswyr ar draws y cwestiynau

Teitl y cwestiwn N Sgôr gymedrig GS Marc uchaf Ff H Cynnig %
1 309 14.9 9 40 37.4 100
2 308 17.1 9.3 40 42.8 99.7

Sticky Note
Rhif y cwestiwn fel arfer

Sticky Note
Nifer yr ymgeiswyr sy’n ceisio ateb y cwestiwn


Sticky Note
Cyfrifir y sgôr gymedrig trwy adio sgorau'r ymgeiswyr unigol a'u rhannu â chyfanswm nifer yr ymgeiswyr. Os bydd yr ymgeiswyr i gyd yn cyflawni'n dda ar eitem arbennig, bydd y sgôr gymedrig yn agos at yr uchafswm marciau. I'r gwrthwyneb, os bydd ymgeiswyr yn gyffredinol yn cyflawni'n wael ar yr eitem bydd gwahaniaeth mawr rhwng y sgôr gymedrig a'r uchafswm marciau. Bydd cymharu'r marciau cymedrig yn syml yn dwyn sylw at yr eitemau hynny sy'n cyfrannu'n arwyddocaol at berfformiad cyffredinol yr ymgeiswyr. Fodd bynnag, gan nad oes i bob eitem yr un uchafswm marciau, arwydd rhannol yn unig o berfformiad ymgeiswyr a geir trwy gymharu'r cymedrau. Nid yw cael cymedrau cyfartal o anghenraid yn golygu perfformiad cyfartal. Os oes gan gwestiynau uchafswm marciau gwahanol, dylid defnyddio'r ffactor hygyrchedd i gymharu perfformiad.

Sticky Note
Mae'r gwyriad safonol yn mesur gwasgariad y data o gwmpas y sgôr gymedrig. Po fwyaf yw'r gwyriad safonol, mwyaf gwasgaredig (neu lai cyson) yw perfformiadau'r ymgeiswyr am yr eitem honno. Mae cynnydd yn y gwyriad safonol yn tueddu i fod yn arwydd o amrywiaeth gynyddol o blith ymgeiswyr, neu o bapur sy'n gwahaniaethu fwy, gan fod y marciau'n fwy gwasgaredig o gwmpas y canol. Mewn gwrthgyferbyniad, byddai gostyngiad yn y gwyriad safonol yn awgrymu bod mwy o unffurfiaeth ymhlith yr ymgeiswyr, neu bod llai o wahaniaethu ar y papur, gan fod marciau'r ymgeiswyr wedi'u clystyru fwy o gwmpas y canol.

Sticky Note
Uchafswm y marciau ar gyfer cwestiwn arbennig.

Sticky Note
Mae ffactor hygyrchedd eitem yn mynegi'r marc cymedrig fel canran o'r uchafswm marciau (Uchaf. Marciau) ac yn fesur o hygyrchedd yr eitem. Os yw'r marc cymedrig a enillir gan yr ymgeiswyr yn agos at yr uchafswm marciau, bydd y ffactor hygyrchedd yn agos at 100 y cant a'r eitem yn cael ei hystyried yn hygyrch iawn. Fodd bynnag, os yw'r marc cymedrig yn isel o'i gymharu ag uchafswm y sgôr, bydd y ffactor hygyrchedd yn fychan a'r eitem yn cael ei hystyried yn llai hygyrch i'r ymgeiswyr.

Sticky Note
Mae'r tabl, i bob eitem, yn dangos nifer (N) a chanran yr ymgeiswyr wnaeth roi cynnig ar y cwestiwn. Wrth gymharu eitemau ar y mesur hwn mae'n bwysig ystyried trefn ymddangos yr eitemau ar y papur. Os oes cyfanswm amser cyfyngedig i'r papur, mae'n bosibl na fydd gan rai ymgeiswyr ddigon o amser i gwblhau'r papur. Gall hyn olygu, yn ôl y mesur hwn, fod gan yr eitemau hynny sydd ar ddiwedd y papur ffigur datchwyddedig. Os nad ystyrir bod yr amser a ddyrannwyd am y papur yn ffactor arwyddocaol, gall canran isel olygu bod problemau hygyrchedd. Pan fydd ymgeiswyr yn cael dewis cwestiwn mae'r ystadegau'n dangos blaenoriaethau'r ymgeiswyr, ond dylanwad y polisi addysgu yn y ganolfan hefyd.

 WJEC CBAC Cyf. 


 
ADRAN B 
 
C.2 Yr Hengerdd a’r Cywyddau 
 
 Dyfernir y marciau fel a ganlyn: 
 
 (a) Cefndir y bardd a’r gerdd = 15 marc 
 (b) Arddull y dyfyniad = 15 marc  
  Defnyddio iaith ysgrifenedig 10 marc 
 
  Defnyddio iaith ysgrifenedig 10 marc. 
  Asesir AA2 ac AA3 yn y cwestiwn hwn hefyd.  
 
  Cyfanswm = 40 marc 
 
 Dylent drafod cefndir Dafydd ap Gwilym a chefndir Yr Wylan. Dylent sôn am y cefndir 


trwy berthnasu eu dadansoddiad i’r dyfyniad a chwilio am dystiolaeth o’r dyfyniad i 
gadarnhau a goleuo’u hatebion. Dylent allu cyfeirio at rai o’r nodweddion hyn: 


 
 Dafydd ap Gwilym 


 Barddoni rhwng c.1340 ac 1370 


 Tybir iddo gael ei eni ym Mrogynin ym mhlwyf Llanbadarn Fawr ger 
Aberystwyth a’i gladdu yn Ystrad-Fflur 


 Un o feirdd yr Uchelwyr neu’r Cywyddwyr 


 Ifor Hael oedd ei brif noddwr a Llywelyn, ei ewythr 


 Teithiodd yn eang yng Nghymru 


 Arloeswr mesur y cywydd – ehangodd orwelion Cerdd Dafod 


 Llwyddodd i gymhathu hen draddodiad barddol Cymraeg y Gogynfeirdd ag 
elfennau Serch Cwrtais cyfandirol  


 Golygwyd 171 cerdd o’i eiddo ar dafyddapgwilym.net 


 Ceir rhai o’i gerddi yn llawysgrif Peniarth 49  
 


Y Cywydd  


 Cywydd llatai dylanwad Beirdd y Tywysogion a gwaith y Trwbadwriaid o 
Brofens, Ffrainc  


 Yr Wylan yw’r llatai 


 Credir mai naill ai Aberystwyth neu Gricieth yw’r dref gastellog ar lan y môr 


 Canu serch – dylanwad “rhieingerddi” Beirdd y Tywysogion; cyfeiriadaeth at 
Eigr a Fenws 


 Dylanwad serch cwrtais cyfandirol – negesydd serch yn ceisio cyrraedd 
merch anghyraeddadwy  


 Byd natur yn bwysig – dylanwad gramadeg Einion Offeiriad  


 Natur a serch yn themâu cysylltiedig yn y cywydd a llawer o gerddi eraill 
Dafydd ap Gwilym 







 


 
 WJEC CBAC Cyf. 


 
 


Ystod y 
marciau 


AA2 – Ymateb i destun 


12-15 


 Crynhoi ffeithiau cymhleth a pherthnasol am gefndir y gerdd a 
chefndir y bardd, eu cymhwyso a'u cyflwyno'n strwythuredig 


 Arddangos dealltwriaeth gadarn a threiddgar o'r cysyniadau 
 Datblygu ac ehangu ar syniadau'n drefnus a chydlynus 
 Defnyddio dyfyniadau'n effeithiol 
 


10-11 


 Crynhoi ffeithiau perthnasol am gefndir y gerdd yn effeithiol, eu 
cymhwyso a'u cyflwyno'n gydlynus 


 Arddangos dealltwriaeth sicr o'r cysyniadau 
 Datblygu ac ehangu ar syniadau'n drefnus 
 Defnyddio dyfyniadau addas a phwrpasol 
 


8-9 


 Crynhoi'r ffeithiau perthnasol am gefndir y gerdd yn effeithiol a'u 
cyflwyno'n gywir 


 Arddangos dealltwriaeth dda o'r cysyniadau 
 Datblygu ac ehangu ar y prif syniadau'n drefnus 
 Defnyddio dyfyniadau addas 
 


5-7 


 Crynhoi rhai ffeithiau perthnasol am gefndir y gerdd a'u cyflwyno'n 
gywir 


 Arddangos dealltwriaeth foddhaol o'r cysyniadau 
 Datblygu ac ehangu ar y prif syniadau 
 Defnyddio dyfyniadau 
 


3-4 


 Arddangos gwybodaeth am gynnwys y gerdd a chyflwyno rhai 
ffeithiau perthnasol 


 Ymresymu a chyfeirio at rai elfennau penodol yn y testun 
 Datblygu ac ehangu ar rai syniadau wrth gyfeirio at wahanol destunau 
 Dyfynnu'n achlysurol 
 


0-2 
 Mae'r ymgeiswyr hyn yn llwyddo i ddangos rhai o nodweddion 


cadarnhaol ymgeisydd gradd E ar adegau yn unig. 

C.2 (b) Arddull y bardd 
 
  Disgwylir i’r ymgeiswyr allu cyfeirio at rai o’r nodweddion hyn a manylu ar eu 


heffeithiolrwydd: 
 


 Cywydd llatai (negesydd serch) at ferch ddienw a oedd yn byw mewn 
tref gastellog ar lan y môr 


 Cyfarch yr wylan a chanmol ei phrydferthwch 


 Canmol trwy ddyfalu – pentyrru delweddau – cymariaethau a 
throsiadau 


 Prydferthwch yr wylan yn symbol o harddwch y ferch 


 Delweddau o wynder a gloywder – cynrychioli harddwch a phurdeb y 
ferch  


 Geiriau cyfansawdd e.e. “cyweirglod”, “fwynwas”, ac ati 


 Cymeriad llythrennol e.e.”Dilwch/Darn” 


 Sangiad e.e. “fwynwas coeth” – sy’n enghraifft o Dafydd yn canmol ei 
hun  


 Gormodiaith – yn gysylltiedig â’r wybodaeth o’r cefndir/nodweddiadol 
o ganu’r cyfnod (arddull y canu serch) – “dywaid na byddaf/... fyw onis 
caf” – gellid awgrymu bod hiwmor yn yr ormodiaith 


 Cyfeiriadaeth at Eigr mam Arthur – merch o harddwch neilltuol, + 
Myrddin/Taliesin  


 Cyfres o orchmynion yn cyfarwyddo’r wylan yn ei gorchwyl e.e. “dos” 
“beiddia’i hannerch” 


 Disgwylir i’r ymgeiswyr gyfeirio at ddefnydd celfydd Dafydd ap Gwilym 
o’r gynghanedd 


 Barddoniaeth synhwyrus 


 Ansoddeiriau – drwy ddyrchafu’r wylan, y ferch yn cael ei dyrchafu 
hefyd  

Ystod y 
marciau 


AA2 – Ymateb i destun 


12-15 


 
 Dadansoddi'n dreiddgar y nodweddion a'r technegau arddull gan 


ddewis a dethol y perthnasol a chyflwyno tystiolaeth 
 Datblygu ac ehangu ar syniadau'n drefnus a chydlynus 
 Defnyddio dyfyniadau'n effeithiol 
 


10-11 


 
 Dadansoddi'n effeithiol y nodweddion a'r technegau arddull gan 


ddewis a dethol y perthnasol a chyflwyno tystiolaeth 
 Datblygu ac ehangu ar syniadau'n drefnus 
 Defnyddio dyfyniadau addas a phwrpasol 
 


8-9 


 
 Dadansoddi'n foddhaol y nodweddion a'r technegau arddull gan 


gyflwyno tystiolaeth 
 Datblygu ac ehangu ar y prif syniadau'n drefnus 
 Defnyddio dyfyniadau addas 
 


5-7 


 
 Trafod agweddau ar nodweddion a thechnegau arddull gan gyflwyno 


tystiolaeth 
 Datblygu ac ehangu ar y prif syniadau 
 Defnyddio dyfyniadau 
 


3-4 


 
 Trafod agweddau ar nodweddion a thechnegau arddull wrth geisio'u 


dadansoddi 
 Datblygu ac ehangu ar rai syniadau 
 Dyfynnu'n achlysurol 
 


0-2 


 
 Mae'r ymgeiswyr hyn yn llwyddo i ddangos rhai o nodweddion 


cadarnhaol ymgeisydd gradd E ar adegau yn unig. 

Asesir iaith ysgrifenedig wrth ateb cwestiwn gan ddefnyddio’r meini prawf canlynol. [10] 
 
 


Ystod y 
marciau 


AA3 – Defnyddio iaith ysgrifenedig 


8-10 


 Mynegi syniadau a dadleuon cymhleth yn rymus, yn glir ac yn groyw 
 Saernïo gwaith yn fwriadus er mwyn cyfleu cymhlethdod ac 


amlochredd y pwnc 
 Arddangos cyfoeth o adnoddau iaith 
 Meistrolaeth drylwyr ar ramadeg a chystrawen 
 


6-7 


 Mynegi syniadau a dadleuon cymhleth yn glir ac yn groyw 
 Saernïo gwaith yn ofalus er mwyn cyfleu cymhlethdod y pwnc 
 Arddangos adnoddau iaith da 
 Arddangos gafael sicr a chywir ar ramadeg a chystrawen 
 


5 


 Mynegi syniadau a dadleuon lled gymhleth yn glir 
 Cynllunio'r gwaith yn ofalus er mwyn cyfleu gwahanol agweddau ar y 


pwnc 
 Arddangos amrywiaeth o adnoddau iaith 
 Gafael gadarn ar ramadeg a chystrawen 
 


3-4 


 Defnyddio iaith yn briodol i fynegi syniadau a dadleuon 
 Dangos ymwybyddiaeth o drefn a dilyniant wrth gyflwyno gwaith 
 Arddangos peth amrywiaeth o adnoddau iaith 
 Arddangos gafael foddhaol ar ramadeg a chystrawen 
 


2 


 Defnyddio iaith i fynegi syniadau a dadleuon uniongyrchol yn glir ac 
effeithiol 


 Dangos peth ymwybyddiaeth o drefn wrth gyflwyno gwaith 
 Defnyddio ystod o eirfa a phatrymau addas 
 Arddangos gafael resymol ar ramadeg a chystrawen 
 


0-1 
 Mae'r ymgeiswyr hyn yn llwyddo i ddangos rhai o nodweddion 


cadarnhaol ymgeisydd gradd E yn unig. 
 


 
Wrth ddyfarnu marciau AA3 sylwer bod angen ystyried y ddau bwynt bwled cyntaf yn 
ogystal â’r ddau bwynt bwled olaf.  
 












Sticky Note

1. Agor yr ateb yn hyderus a chyflwyno’n glir pwy yw’r bardd ac enw’r gerdd. Mae’r ymgeisydd yma’n dyfynnu o astudiaeth waith Gwyn Thomas yn Y Traddodiad Barddol. Mae’r dyfynnu’n gynnil a phwrpasol ac yn llifo’n rhwydd i wead y brawddegau mewn modd ystyrlon.







Sticky Note

2. Aiff yr ymgeisydd yma rhagddo â’i ateb yn drefnus. Cyflwyna wybodaeth am gefndir y bardd mewn arddull goeth, hawdd i’w ddeall a’i ddehongli. Nid yw’r ymgeisydd hwn yn cyflwyno gwybodaeth mewn dull catalogaidd cyffelyb i restr siopa.



Sticky Note

3. Aiff yr ymgeisydd yn ei flaen i ddefnyddio dyfyniad o’r cywydd ei hun er mwyn cyflwyno gwybodaeth am gefndir y gerdd. Mae’n amlwg fod yr ymgeisydd hwn yn ymwybodol o ddamcaniaethau D J Bowen ac Anthony Conrad am leoliad y castell y cyfeirir ato yn y cywydd. Mae treiddgarwch fel yma’n dangos fod gan yr ymgeisydd yma ddealltwriaeth gadarn a threiddgar o gefndir y gerdd.







Sticky Note

4. Datblygir strwythur yr ateb yn drefnus a chydlynus a chawn enghraifft yn ateb yr ymgeisydd hwn wrth iddo symud yn ei flaen i gyflwyno gwybodaeth am noddwyr Dafydd ap Gwilym a chefndir trefn nawdd yng nghyfundrefn farddol Cymru’r cyfnod. Aiff rhagddo i fanylu’n dreiddgar trwy ddamcaniaethu ynglŷn â’r tebygolrwydd fod Dafydd ap Gwilym wedi dod o dan ddylanwadau Ffrengig yng nghartref ei ewythr.



Sticky Note

5. Dal ati i bentyrru’i ddadansoddiadau o’r dylanwadau a fu ar ganu Dafydd ap Gwilym wna’r ymgeisydd yn y paragraff hwn. Gwnaiff y cyfan yn berthnasol trwy gyfeirio at y cywydd ei hun a dyfynnu ohono er mwyn cefnogi ei bwynt. Yn y paragraff hwn dengys yr ymgeisydd ei fod wedi deall cefndir cywydd 'Yr Wylan' Dafydd ap Gwilym. Mae’r ateb yn dreiddgar a chawn y teimlad fod yr ymgeisydd hwn yn llwyddo gwerthfawrogi’r gerdd yn yr un modd ag y byddai’n gwerthfawrogi darn o farddoniaeth gyfoes.







Sticky Note

6. Er bod yr ymgeisydd yma wedi cyflwyno ateb deallus iawn, gellid dadlau iddo  orfanylu ar strwythur cyffredinol cywydd. Gellid disgwyl y byddai ymgeiswyr yn gwybod hyn ar gyfer TGAU. Nid oes angen i ymgeiswyr nodi mai mesur o gwpledi odledig yw cywydd. Caiff yr ateb ei adfer wrth i’r ymgeisydd gydnabod cyfraniad pwysig Dafydd ap Gwilym at ddatblygiad y cywydd yn ystod ei oes.







Sticky Note

7. Merched Dafydd ap Gwilym sy’n cael sylw’r ymgeisydd ym mharagraff olaf ond un yr ateb. Yma eto dengys yr ymgeisydd hwn fod ganddo wybodaeth eang am ddamcaniaethau academyddion ynglŷn ag agweddau Dafydd ap Gwilym at ferched yn ei waith. Defnyddir dyfyniad uniongyrchol o’r cywydd i gefnogi damcaniaeth yn effeithiol.



Sticky Note

8. Mae’r ymgeisydd yn cloi ei ateb yn drefnus trwy gyrchu’n ôl i ddyfyniadau dechrau’r ateb. Dengys hyn ôl cynllunio trefnus a dealltwriaeth ardderchog o’r cysyniadau.



Sticky Note

 Cafodd yr ymgeisydd 14 o 15 marc am yr ateb hwn. Cafodd  10 marc am ansawdd ei iaith a’i fynegiant ar gyfer AA3.  38 oedd ei farc i'r cwestiwn cyfan yn Adran B.












Sticky Note

1. Egyr yr ymgeisydd ei ateb yn drefnus. Noda enw’r bardd ac enw’r gerdd.



Sticky Note

2. Mae’r ail baragraff yn cyflwyno gwybodaeth yn gywir am gyfnod  Dafydd ap Gwilym.



Sticky Note

3. Cyffredinol braidd yw cynnwys y trydydd paragraff. Efallai mai dyfynnu o nodiadau athro a wneir yma. Gellid bod wedi gwella’r ateb pe byddai’r ymgeisydd wedi dyfynnu o waith academydd neu gyfeirio at ran o’r cywydd. Rhydd brawddeg olaf y paragraff arlliw anaeddfed i gywair yr ateb. Arwain strwythur yr ateb at ddadansoddi’r system nawdd oedd bwriad yr ymgeisydd mae’n debyg ac esbonio trefn noddi beirdd yn y cyfnod. Byddai’r ymgeisydd yma wedi sgorio’n uwch pe na byddai wedi cloi ei baragraff gyda’r gosodiad “ymweld â ffrindiau ar hyd a lled Cymru”.







Sticky Note

4. Mae’r ymgeisydd hwn yn ymwybodol o ran arloesol Dafydd ap Gwilym yn natblygiad y cywydd.



Sticky Note

5. Cyll yr ymgeisydd hwn gyfran o’i farciau yn adran AA3 oherwydd blerwch mynegiant. Dylid atgoffa ymgeiswyr o bwysigrwydd sillafu geiriau allweddol megis “cywyddau”.



Sticky Note

6. Mae’r ymgeisydd eto’n profi ei fod yn deall pa themâu oedd yn codi yng ngwaith Dafydd ap Gwilym. Ceisia ddefnyddio dyfyniadau o’r cywydd yn yr adran yma er mwyn profi ei ddealltwriaeth o’r cysyniadau a chynnig tystiolaeth o themâu natur a serch yng ngwaith y bardd yn y cywydd hwn.



Sticky Note

7. Nodi mai cywydd llatai yw cywydd 'Yr Wylan' dylid bod wedi’i wneud yn rhan yma’r ateb. Mae’r ymgeisydd yn lled gyfleu hynny wrth iddo sôn am anifeiliaid yng ngwaith Dafydd ap Gwilym.



Sticky Note

8. Mae’n bwysig i ateb adlewyrchu’r hyn a geir mewn erthyglau academaidd yn gywir. Nid yw’r ymgeisydd yn dangos ei fod yn gwybod ei waith yn iawn yn rhan yma’r ateb.



Sticky Note

9. Mae’r ateb yn gorffen yn swta. Er mwyn gwella’r marc dylid cynghori ymgeiswyr i gynllunio’u hatebion yn fanwl a cheisio creu ateb crwn sy’n undod taclus.







Sticky Note

Cafodd yr ymgeisydd 11 marc am adran 2(a).  9 marc i adran (b) a 7 marc i AA3. Cyfanswm ei ateb oedd 27 marc.












Sticky Note

1. Agoriad uniongyrchol cywir i ateb. 



Sticky Note

2. Ceir cychwyn eglur eto i’r ail baragraff. Cyflwynir gwybodaeth yn syml a threfnus.



Sticky Note

3. Mae’r ateb yn bwrw’n ei flaen yn drefnus. Cofnodir ffeithiau hanesyddol o gefndir y bardd yn gywir.



Sticky Note

4. Paragraff byr a geir yn cyflwyno’r traddodiad nawdd. Nid yw’r ymgeisydd yn defnyddio’r term “nawdd” ond mae eglurder yr ateb yn cyfleu gwybodaeth yr ymgeisydd.



Sticky Note

5. Ymdrin â chyfraniad Dafydd ap Gwilym i ddatblygiad y cywydd a wna’r ymgeisydd yn y paragraff nesaf. Ceir dyfyniad o gwpled. Gellid cwestiynu a yw hyn yn ategu rhyw lawer at ansawdd yr ateb. Oni ddylai ymgeiswyr fod yn gyfarwydd â diffinio’r mesurau ar gyfer TGAU?







Sticky Note

6. Wrth i’r ymgeisydd fwrw ymlaen i’r paragraff mae’r ateb yn gwella. Defnyddir dyfyniad yn bwrpasol er mwyn dangos dealltwriaeth yr ymgeisydd o fwriad y bardd yn y gerdd.



Sticky Note

7. Wrth i’r ymgeisydd fynd ati i drafod thema serch yn y gerdd mae’n dyfynnu’n aml o’r cywydd ac yn llwyddo i gyfleu cymhlethdod bywyd carwriaethol y bardd yn effeithiol iawn.



Sticky Note

8. Natur ydy’r thema sy’n cael ei thrafod yn rhan nesaf yr ateb. Mae rhythm yr ateb braidd yn anwastad yn yr adran yma. Gellid bod wedi datblygu mwy ar gefndir y dylanwadau a fu ar  Ddafydd ap Gwilym. Annelwig braidd ydy’r ateb a gafwyd yma. 



Sticky Note

9. Trefn cywydd llatai sy’n cael sylw ym mharagraff nesaf yr ateb. Mae’r hyn a geir yma’n gywir. Mae rhywfaint o ôl brys tua diwedd yr ateb. Ond mae’r ateb yn ei gyfanrwydd yn llwyddo crynhoi ffeithiau cymhleth am gefndir y bardd  a’u cyflwyno’n drefnus a threiddgar.







Sticky Note

Dylid nodi i’r ymgeisydd hwn sgorio 13 marc am adran 2(a). Cafodd 9 marc AA3 a chyfanswm o  36 marc i'r cwestiwn cyfan.

ADRAN B


2. Yr Hengerdd a’r Cywyddau


 Darllenwch y dyfyniad a ganlyn ac yna atebwch y cwestiynau.


 (a) Rhowch gefndir y gerdd hon a chefndir y bardd os yw’n hysbys.
  Cyfeiriwch yn benodol at y dyfyniad isod er mwyn gwneud eich ateb yn berthnasol.
   [20]


 (b) Dadansoddwch arddull y bardd yn y dyfyniad hwn. [20]


Yr wylan deg ar lanw, dioer,
Unlliw ag eiry neu wenlloer,
Dilwch yw dy degwch di,
Darn fal haul, dyrnfol heli.
Ysgafn ar don eigion wyd,
Esgudfalch edn bysgodfwyd.
Yngo’r aud wrth yr angor
Lawlaw â mi, lili môr.
Llythr unwaith lle’th ariannwyd,
Lleian ym mrig llanw môr wyd.
Cyweirglod bun, cai’r glod bell,
Cyrch ystum caer a chastell.
Edrych a welych, wylan,
Eigr o liw ar y gaer lân.
Dywaid fy ngeiriau dyun,
Dewised fi, dos hyd fun.
Byddai’i hun, beiddia’i hannerch,
Bydd fedrus wrth fwythus ferch
Er budd; dywaid na byddaf,
Fwynwas coeth, fyw onis caf.
Ei charu’r wyf, gwbl nwyf nawdd,
Och wŷr, erioed ni charawdd
Na Merddin wenithfin iach,
Na Thaliesin ei thlysach.


ⓗ WJEC CBAC Cyf.

